Huiswerkvel 24 (Hoofstuk 12)
Vergelyk styl, toon en register van die onderstaande twee artikels en voltooi dan die tabel.

ARTIKEL A

’N MUSIEKKONSERT VIR JONK EN OUD
Riaan Nel

Verskeie Afrikaanse Suid-Afrikaanse kunstenaars het op Saterdag, 10 Augustus, jonk en oud by
die Grand West Arena vermaak. Die arena was stampvol en die gehoor het soos een man
saamgesing. Die sangeres Riana Nel het die kollig gesteel met haar engelstem en diep lirieke.
Ander kunstenaars wat by die konsert opgetree het, was Bobby van Jaarsveld, Die Heuwels
Fantasties en Elvis Blue. Al die geld wat vir die konsert ingesamel is, is aan die Rooikruis
Kinderhospitaal geskenk. Die aand is afgesluit met 'n pragtige samesang van al die kunstenaars.
Dit was n ongelooflike aand van Afrikaanse musiek, kultuur en liefdadigheid. Dis n konsert wat
definitief nie misgeloop kan word nie.

ARTIKEL B

EK HET TE VEEL GEGAAP
Larissa Kruger

Ek het Saterdagaand, 10 Augustus, saam met my ouers na die Rooikruis konsert toe gegaan.
Hulle het my gedwing om saam te gaan. Ek was lekker verveeld, maar dit was steeds baie
professioneel aangebied. Ek was mal oor Riana Nel en Die Heuwels Fantasties, maar die res van
die musiek was vir ma, pa, ouma en oupa bedoel. Ek sal miskien net een van die liedjies wat ek
gehoor het van iTunes aflaai. Ek wens Karen Zoid was daar! Al die geld wat ingesamel is, is aan
die Rooikruis Kinderhospitaal gegee. Dis lekker om te weet dat ek deel van iets was wat ander
mense help, maar hulle moet volgende jaar meer rockgroepe kry.

Pas die onderstaande inligting by kolom A of kolom B

Artikel A Artikel B INLIGTING

1. 1. Die Burger (1)
2. 2. standaard styl (1)
3. 3. kritiese toon (1)
4 4 skoolkoerant (1)

positiewe toon (1)
formele register (1)
persoonlike styl (1)
informele register (1)

Hierdie bladsy mag gekopieer word.




